
దేటగా రత్నకిరీటాద్యలంకార

             సంజాతనిగనిగచ్ఛాయ లెసఁగ

నంగయష్టి నలందినట్టి శ్రీచందన

             స్థితి యష్టదిశల రంజిలఁగ జేయ

నెఱ్ఱరెక్కల తత్తడి నెక్కి యెల్ల

దాససంతతి రెండెనల్ దడసి చనఁగ

హరి జగత్కర్త యందఱలర్థి యెన్న

శారదాజాని చెంగట చేరి నిలచె.

	29. క.	
నిలచిన శ్రీహరి గని ని

శ్చలసరణి దిగీశఖచరసంతతి ధర సా

గిలి లేచి స్రష్ట నిటల

స్థలఘటితాంజలి దిశించ సనయక్రియచేన్.

	30. చ.	
శరనిధి రాజగేయ మన శారద నీరద దేహ యీశ శ్రీ

ధర యరుణాస్యయాన హితదాన జనత్రిదశాగహేళిచెం

దిర శిఖినేత్ర మిత్త్ర హృత తీక్ష్ణ నిశాట యనాథనాథ సం

గర జయశీల నాహృదయకాంక్ష ఘటిల్లఁగఁ జేయవే దయన్.

	31. తే.	
ఇల రజచ్ఛటలైన నదీశజాత

నీరకణరేఖలైన నా నింగితార

లైన గణియించఁగలకాని యనఘ నీ క

థాతిశయలేఖ ళ లెన్న నరిదిగాదె.

ఇనశశితారకానల నదీశ దిగీశ నరేంద్ర నీరదా

శనిదటి దంగదాచల దశాకరటిక్షితి సింహనాగరా

డనిల ధరాంతరిక్ష జటిలాతత రత్నతటాక తీర్థకా

ననతతి నీ సదాకృతిగ నాకిటఁ గానఁగనయ్యె శ్రీధరా!

	33. క.	
ఎంచఁజరాచరతతి సృజి

యించగ రక్షించఁ నిగ్రహించగల య

		 ఈ పేజీలో చివరి మార్పు 1 ఫిబ్రవరి 2023న 10:19కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

